
	1. Հայաստանի Հանրապետության էկոնոմիկայի նախարարություն
	20.03.2024թ.

	
	04/5312-2024

	1. Որոշման նախագծի 1-ին կետի 1-ին ենթակետով նախատեսվում է, որ Եվրասիական տնտեսական միության անդամ չհանդիսացող պետություններից ֆիզիկական անձանց անձնական օգտագործման ապրանքները միջազգային փոստային առաքումներով կամ փոխադրողի կողմից Հայաստանի Հանրապետության տարածք ներմուծվում են առանց մաքսատուրքերի, հարկերի վճարման, եթե ապրանքների արժեքը չի գերազանցում 200 հազար դրամը և քաշը չի գերազանցում 31 կիլոգրամը։ Համաձայն «Եվրասիական տնտեսական հանձնաժողովի խորհրդի 2017թ․ դեկտեմբերի 20-ի թիվ 107 որոշման մեջ փոփոխություն կատարելու մասին» ԵՏՀ Խորհրդի 2023թ․ սեպտեմբերի 27-ի թիվ 94 որոշման 1-ին կետի՝ նշված գումարային սահմանափակումը փոփոխվել է և գործելու է 2024թ․ ապրիլի 1-ից, առ այն, որ անձնական օգտագործման ապրանքների արժեքը միջազգային փոստային առաքումներով չի գերազանցում 200 եվրոն և քաշը չի գերազանցում 31 կիլոգրամը։
2. Հիմք ընդունելով Եվրասիական տնտեսական հանձնաժողովի խորհրդի 2017 թվականի դեկտեմբերի 20-ի թիվ 107 որոշման 1-ին կետի «ժ» ենթակետը, առաջարկում ենք որոշման նախագծի 1-ին կետի 2-րդ ենթակետում նշված քաշային չափանիշը հավասարեցնել ԵՏՀ որոշմամբ նախատեսված մաքսիմալ չափին և սահմանել 25 կիլոգրամ։

	Ընդունվել է ի գիտություն:













Չի ընդունվել։ Եվրասիական տնտեսական հանձնաժողովի խորհրդի 2017 թվականի դեկտեմբերի 20-ի թիվ 107 որոշման 1-ին կետի «ժ» ենթակետին համապատասխան՝ որոշման նախագծով առաջարկվել է  սահմանել գործող նորմերից ավելի խիստ նորմ՝ այն է. ապրանքների արժեքը չի գերազանցում 200 եվրոյին համարժեք դրամը, և քաշը չի գերազանցում 10 կիլոգրամը, ինչն արտացոլված է նախագծի հիմնավորմամբ։

	2. Հայաստանի Հանրապետության ֆինանսների նախարարություն
	27.03.2024թ.

	
	01/2-1/6018-2024

	Ֆիզիկական անձանց կողմից Եվրասիական տնտեսական միության անդամ չհանդիսացող պետություններից Հայաստանի Հանրապետության տարածք ներմուծվող անձնական օգտագործման ապրանքների՝ առանց մաքսատուրքի և հարկերի վճարման ներմուծման բնաիրային և արժեքային չափաքանակներ սահմանելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:

	Ընդունվել է ի գիտություն։

	3. Հայաստանի Հանրապետության արդարադատության նախարարություն
	22.04.2024թ.

	
	/27.3/15563-2024

	1. Ֆիզիկական անձանց կողմից Եվրասիական տնտեսական միության անդամ չհանդիսացող պետություններից Հայաստանի Հանրապետության տարածք ներմուծվող անձնական օգտագործման ապրանքների՝ առանց մաքսատուրքի և հարկերի վճարման ներմուծման բնաիրային և արժեքային չափաքանակներ սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում որպես լիազորող նորմ հղում է կատարվել «Մաքսային կարգավորման մասին» օրենքի 338-րդ հոդվածի 6-րդ մասին, համաձայն որի՝ մաքսային կարգավորման ոլորտում Միության շրջանակում կնքված միջազգային պայմանագրերով և (կամ) Հանձնաժողովի ընդունած իրավական ակտերով Հայաստանի Հանրապետության ազգային օրենսդրությանը վերապահված լիազորությունների կիրարկման նպատակով Կառավարությունը կարող է ընդունել որոշումներ, եթե մաքսային կարգավորման ոլորտը կարգավորող Հայաստանի Հանրապետության օրենքներով այլ բան նախատեսված չէ։ 
Միաժամանակ Նախագծի նախաբանում հղում է կատարվել Եվրասիական տնտեսական հանձնաժողովի խորհրդի 2017 թվականի դեկտեմբերի 20-ի N 107 որոշման 1-ին կետի «ժ» ենթակետին, որը սակայն Եվրասիական տնտեսական հանձնաժողովի խորհրդի 2022 թվականի օգոստոսի 19-ի N 123 որոշման Հավելվածի 1-ին կետով հանվել է:
Սույն դեպքում, հարկ է նկատի ունենալ ՀՀ Սահմանադրության 6-րդ հոդվածի 2-րդ մասը, համաձայն որի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Վերոգրյալից ելնելով և հաշվի առնելով այն հանգամանքը, որ Եվրասիական տնտեսական հանձնաժողովի խորհրդի 2017 թվականի դեկտեմբերի 20-ի N 107 որոշման 1-ին կետի «ժ» ենթակետը հանվել է՝ գտնում ենք, որ Նախագծի նախաբանում անհրաժեշտ է հղում կատարել այն դրույթին, որի կիրարկումն ապահովելու նպատակով Կառավարությունը նախատեսում է ընդունել ենթաօրենսդրական իրավական ակտ:
2. Նախագծի 1-ին կետի 1-ին ենթակետի «քաշը» բառից առաջ անհրաժեշտ է լրացնել «(կամ)» բառը՝ նկատի ունենալով «Մաքսային կարգավորման մասին» օրենքի 174-րդ հոդվածի 9-րդ մասը:

	1. Ընդունվել է, հղումը խմբագրվել է։







































2․ Ընդունվել է, նորմը խմբագրվել է։



	4. Հայաստանի Հանրապետության վարչապետի աշխատակազմի իրավաբանական վարչություն
	24.05.2024թ.

	
	02/16.2/18207-2024

	1. Գտնում ենք, որ նախագծի նշված կարգավորումը խնդրահարույց է, քանի որ ՀՀ օրենսդրությամբ նման արժեքային չափաքանակի սահմանումը համադրելի չէ ԵՏՄ օրենսդրության պահանջների հետ։ Մասնավորապես՝ ԵՏՄ հանձնաժողովի խորհրդի 2017 թվականի դեկտեմբերի 20-ի N107 որոշման 1-ին կետի է ենթակետի համաձայն՝ անդամ պետության օրենսդրությամբ կարող են սահմանվել որոշման թիվ 1 հավելվածի 1-4-րդ կետերով նախատեսված արժեքային, քաշային և (կամ) քանակական նորմերից ավելի խիստ նորմեր, իսկ հավելվածի 3-րդ և 4-րդ կետերով միջազգային փոստային առաքումներով կամ փոխադրողի կողմից ՀՀ տարածք ներմուծվող ապրանքների արժեքային չափաքանակը 200 եվրոյին համարժեք գումարն է․
2. Նախագծի 2-րդ կետի համաձայն՝ որոշմամբ սահմանված բնաիրային և արժեքային չափաքանակները գործում են, քանի դեռ ԵՏՄ հանձնաժողովի կողմից սահմանված նորմերը գերազանցում են նշված չափաքանակները, սակայն հարկ ենք համարում նշել, որ «Մաքսային կարգավորման մասին» ՀՀ օրենքի 174-րդ հոդվածով սահմանված չափաքանակների գործողության համար նման վերապահում առկա չէ։ Հետևաբար՝ նշված դրույթի ամրագրումը խնդրահարույց է օրենքի կարգավորումների համատեքստում։
	Ընդունվել է ի գիտություն։
Ներկայումս նշված նորմը նախատեսվել է «Մաքսային կարգավորման մասին» օրենքի 174-րդ հոդվածի 9-րդ մասին համանման՝ հիմք ընդունելով նաև Եվրասիական տնտեսական հանձնաժողովի կողմից անդամ պետություններից վերապահված հնարավորությունը։ Մասնավորապես, նույն մասով սահմանված 200 հազար դրամ և 31 կգ չափաքանակի հետ մեկտեղ գործում է նույն օրենքի 338-րդ հոդվածի 8-րդ մասով սահմանված նորմը՝ համաձայն որի տվյալ չափաքանակները կիրառվում են, քանի դեռ Եվրասիական տնտեսական հանձնաժողովի սահմանած նորմերը գերազանցում են 200 հազար դրամին համարժեքը գումարը: Տվյալ դրույթը սահմանվել է այն հիմնավորմամբ, որ Եվրասիական տնտեսական հանձնաժողովի կողմից հաճախակի կատարվող փոփոխությունների պարագայում ներպետական օրենսդրության նորմերը չենթարկվեն փոփոխությունների։
Միաժամանակ, նախագծի 1-ին կետով նշված դրույթները նախատեսվել են՝ հետագայում ըստ անհրաժեշտության՝ փոփոխությունների կամ լրացումների դեպքում՝ դրանք դինամիկ իրականացնելու նպատակով, իսկ օրենքի նշված դրույթը նախատեսվում է ուժը կորցրած ճանաչել օրենքի՝ առաջիկա փոփոխությունների ժամանակ։




